
Šiõttʼtõõllâmkonttrest vuäǯǯ 
vieʹǩǩ määŋgnallšem reiddvuõʹ-
jjid. Šiõttʼtõõllmõõžžâst vueiʹtet 
ǩiõttʼtõõllâd nåkam reiddaaʹššid, 
koin uuʹccmõsân õhtt vueʹssbieʹlin lij 
luândlaž ooumaž. Reiddääʹšš vueiʹtet 
väʹldded suåvtõõllâmnalla, jõs ääʹšš 
diõtt čuäʹjtum õõlǥtõõzz liâ occnja 
(šiõttʼtõõllâmlääʹǩǩ 1050/2005, 1 §). 
Šiõttʼtõõllâmkoontâr ärvvtââll, lij-a 
reeid ǩiõttʼtõõllmõš šiõttʼtõõll-
mõõžžâst meäʹrmeâldlaž.

Šiõttʼtõõllâmaalǥtõõzz vuäitt 
tuejjeed
•	 reeid vueʹssbieʹll
•	 huõlteeʹjj leʹbe ouddõsvuåppi
•	 pååʹles, mättstrooiʹtel, sosiaal-

tåimm leʹbe jeeʹres veʹrǧǧneǩ 
(ouddm. kåʹdd).

Šiõttʼtõõllâmaalǥtõõzz tuejjeet 
šiõttʼtõõllâmkonttra. Šiõttʼtõõllmõš 
lij vueʹssbieʹlid jiõččvääldlaž da 
määustem.

Reiddäʹšš vuäitt leeʹd ouddmiârk-
kân ooumažkõskkvuõtt- leʹbe 

vuârrvaaiktõsvaiggâdvuõtt, kååʹtt 
tuejjat huõl da miõllpoonnjmõõžž, 
leʹbe vaigsmâtt jiijjâs leʹbe õhttsaž 
aaʹšši håiddmõõžž.

Šiõttʼtõõllmõš oudd 
vueiʹtlvažvuõđ
•	 vuõinnlõõttâd staanâld
•	 ǩiõttʼtõõllâd šõddmõõžž
•	 koʹrjjeed šõddmõõžž tuejjtem 

hääitaid
•	 kaunnâd õõutsââʹjest naaʹlid 

reeidteʹmes jieʹllma.

Šiõttʼtõõllmõʹšše suåppi 
reiddääʹšš vueiʹtte õhttned 
ouddmiârkkân
•	 škoouʹle
•	 sosiaalʼlaž mediaaʹje
•	 tuâjj-jieʹllma
•	 tråʹcǩǩjieʹllʼjid
•	 naabârkõskkvuõđid da 

jälstummša
•	 õõldâs- da taaurõškõskkvuõđid
•	 jällmõš- da tällõsaaʹššid.

Reiddäʹšš vuäitt še leeʹd nåkam, 
koon diõtt lij tuejjuum tuʹtǩǩeem-
raukkmõš pååʹlsa, leša pååʹles lij 
tuõttâm, što kõõččmõõžžâst ij leäk-
ku reäkkõsäʹšš. Håʹt reäkkõs ij leʹčči 
šõddâm, hääit tuejjääm vueʹssbieʹll 
vuäitt leeʹd ääʹššest koʹrvveem-
vasttõõzzâst. Suåvtõõllâmvuâllsaž 
äʹšš vuäitt še tieuʹdded reäkkõõzz 
tobddmiârkid, leša äʹššvuäʹms-
teeʹjj ij leäkku haaʹlääm tuejjeed 
äʹššvuäʹmsteeʹjjreäkkõõzzâst 
tuʹtǩǩeemraukkmõõžž.

Šiõttʼtõõllmõõžžâst jeät tuejjuku 
čuâǥǥas- leʹbe raajjtååimtõõzzid, 
huâll- da vuõinnlõõttâmsuåp-
pmõõžžid, bieʹǩǩummšid leʹbe 
preddanjuâǥǥaid. Šiõttʼtõõllmõš 
vuäitt vieʹǩǩted še täin vuõʹjjin 
pueʹreed oummui kõskkvuõđid nuʹt, 
što aaʹššin pââʹstet saǥstõõllâd da 
suåppâd jeeʹres sââʹjest (ouddmiârk-
kân lääʹǩǩaaʹšši- leʹbe vuõiǥâs-
veäʹǩǩ-konttrest, leʹbe päärnaivuåp-
pjest). Šiõttʼtõõllâmkonttrest vuäǯǯ 
še kääzzkõsvuäʹpstõõzz.

